
1. Superviżjoni abbord (filgħodu u wara nofsinhar) 

 

Dmirijiet tas-Supervajżer: 

 

• jara li l-istudenti approvati mill-MFED biss għal dik ir-rotta partikolari jitilgħu abbord 

il-vettura tat-trasport (listi ta’ studenti approvati għal kull rotta huma pprovduti lill-

Amministrazzjoni tal-Iskejjel mit-Taqsima tat-Trasport tal-Iskejjel, u bidliet jistgħu 

jsiru biss mit-Taqsima tat-Trasport tal-Iskejjel); 

• jara li l-istudenti kollha jibqgħu bilqiegħda u jilbsu ċ-ċinturin tas-sigurtà; 

• jara li l-istudenti ma jixxabbtux ‘il barra mit-tieqa; 

• jara li l-istudenti ma jtellfux lis-sewwieq matul il-vjaġġ; 

• jara li l-istudenti kollha jinġabru u jitniżżlu fil-waqfiet magħżula; 

• jippromwovi u jiżgura mġieba pożittiva waqt li l-istudenti jkunu abbord il-vettura; 

• jara li l-istudenti kollha jilbsu maskra / vajżer matul il-vjaġġ kollu; 

• jara li l-Linji Gwida maħruġa mis-Sovrintendenza tas-Saħħa Pubblika (Ministeru għas-

Saħħa) minn żmien għal żmien jiġu osservati. 

 

Rappurtar ta' Inċidenti: 

 

Is-supervajżer għandu jirrapporta minnufih kwalunkwe inċident li jseħħ matul il-vjaġġi 

ta' filgħodu / wara nofsinhar lill-Amministrazzjoni tal-Iskola u lit-Taqsima tat-Trasport 

tal-Iskola (tel: 25981888). Barra minn hekk, is-supervajżer / l-Amministrazzjoni tal-

Iskola għandha tibgħat rapport bil-miktub fi żmien 8 ijiem ta' xogħol mill-inċident. 

 

Il-Ġbir u l-Inżul għas-supervajżer abbord: 

 

Filgħodu, is-supervajżer huwa mitlub jitla' abbord il-vettura tat-trasport mill-ewwel 

punt tal-ġbir tar-rotta magħżula. Is-supervajżer ikun l-ewwel persuna li jitla' abbord il-

vetturi tat-trasport. 

 

Il-vjaġġ imbagħad ikompli tul ir-rotta (jieqaf f'punti oħra ta' ġbir) sakemm jasal fl-iskola 

rispettiva. 

 

Wara nofsinhar, is-supervajżer irid jitla' abbord il-vettura tat-trasport mill-iskola u 

jitniżżel fl-aħħar waqfa tul ir-rotta li dejjem tkun l-istess bħall-ewwel punt tat-tlugħ 

filgħodu. Is-supervajżer għandu jkun l-aħħar persuna li tinżel mill-vettura tat-trasport. 

 

Ħlas: 

Is-superviżjoni abbord tiġi mħallsa bir-rata fissa ta' €12.52 għal kull vjaġġ li jsir. 

Normalment isiru żewġ vjaġġi kuljum, wieħed filgħodu u ieħor wara nofsinhar. 

 

 



2. Superviżjoni tal-Wasla Filgħodu 

 

Dmirijiet tas-Supervajżer 

 

• jara li l-kanċelli jkunu miftuħa fil-ħin li jaslu l-istudenti u bl-istess mod fl-aħħar 

tal-ġurnata tal-iskola xħin l-istudenti jkunu ħerġin; 

• jara li kull min ikun dieħel fil-binja (impjegati u studenti) jkun liebes maskra / 

vajżer; 

• jiċċekkja t-temperatura ta’ kull min ikun dieħel fil-binja (impjegati u studenti); 

• jara li fil-binja tal-iskola jitħallew jidħlu biss impjegati u studenti; 

• jara li kull min ikun dieħel fil-binja tal-iskola jitmexxa lejn iż-żona tas-

Sanitizzazzjoni tal-Idejn; 

• jipprovdi s-servizz sal-bidu tal-lezzjonijiet; 

• jara li l-istudenti jinżlu minn u jitilgħu fuq il-vetturi tat-trasport b'mod ordnat; 

• jara li l-istudenti kollha jibqgħu deħlin direttament fl-iskola malli jitniżżlu  barra 

l-iskola; 

• jara li l-oġġetti tal-kolazzjon grab and go jingħataw biss lil studenti approvati tal-

Klabb tal-Kolazzjon; 

• iżomm nota ta’ xħin tasal l-iskola kull rotta tat-trasport; 

• jara li tiġi osservata kwalunkwe politika speċifika għall-iskola fir-rigward tal-użu 

tat-trasport; 

• jara li l-Linji Gwida maħruġa mis-Sovrintendenza tas-Saħħa Pubblika (Ministeru 

għas-Saħħa) minn żmien għal żmien jiġu mħarsa. 

 

3. Superviżjoni tal-Ħruġ wara nofsinhar 

 

Dmirijiet tas-Supervajżer 

 

• jipprovdi s-servizz sakemm l-aħħar student jitlaq mill-iskola; 

• jipprovdi superviżjoni attiva tal-istudenti fil-bini tal-iskola matul il-ħinijiet tat-tluq; 

• iżomm nota ta’ xħin tasal fl-iskola kull rotta tat-trasport biex trikkeb l-istudenti; 

• jara li l-istudenti approvati mill-MFED biss għal dik ir-rotta partikolari jitilgħu abbord 

il-vettura tat-trasport; 

• jikkuntattja lill-ġenituri / kustodji f'każ li t-trasport jasal tard jew f'każ li l-istudenti 

jkunu tilfu t-trasport tagħhom; 

• jara li kull politika speċifika għall-iskola fir-rigward tal-użu tat-trasport tiġi osservata; 

• jara li l-Linji Gwida maħruġa mis-Sovrintendenza tas-Saħħa Pubblika (Ministeru għas-

Saħħa) minn żmien għal żmien jiġu mħarsa. 

 

 

4. Superviżjoni ta’ Żoni Magħzula (filgħodu) 



Minħabba s-sitwazzjoni kurrenti relatata ma' COVID-19 u t-tfassil mill-ġdid tas-servizz 

tal-Klabb tal-Kolazzjoni, is-superviżjoni taż-żona magħżula tkun tinkludi s-superviżjoni 

ta' studenti intitolati għall-Klabb tal-Kolazzjon. 

 

Dmirijiet tas-Supervajżer 

 

• imexxi lill-istudenti lejn iż-żona magħżula billi ssegwi l-istikers imwaħħlin mal-art; 

• jissorvelja l-istudenti waqt li jkunu fil-bini tal-iskola / żona magħżula; 

• jara li l-Linji Gwida maħruġa mis-Sovrintendenza tas-Saħħa Pubblika (Ministeru 

għas-Saħħa) minn żmien għal żmien jiġu mħarsa. 

 

5. Sostituzzjonijiet li jaqbżu s-Sigħat ta’ Tagħlim skont il-ftehim MUT 

(applikabbli biss għall-għalliema bil-warrant) 

 

Dmirijiet tas-Supervajżer 

 

• jissorvelja lill-istudenti waqt li jkunu fil-klassi matul il-ħinijiet uffiċjali tal-iskola. 

 

Rappurtar ta' Inċidenti għal dmirijiet superviżorji 2 sa 5: 

 

Is-supervajżer għandu jirrapporta minnufih kwalunkwe inċident li jseħħ matul dawn it-

tliet tipi ta' superviżjoni lill-Amministrazzjoni tal-Iskola. 

 

Ħlas għal dmirijiet ta’ superviżjoni 2 sa 5: 

Id-dmirijiet superviżorji jiġu mħallsa pro rata bir-rata ta’ €12.52 fis-siegħa għal kull 

siegħa ta’ superviżjoni fl-iskola mwettqa. Ir-rata hija soġġetta għal tibdil skont il-ftehim 

settorjali Gvern-MUT. 

 


